
Vedapurushaproktam Shivatattvopadesham

వేదపురుషప్రోక్తం   శివతత్త్వోపదేశమ్

(శివరహస్యాన్తర్గతే  ఉగ్రాఖ్యే )
వేదపురుషః
యో వేదాదౌ స్వరః ప్రోక్తో  వేదాన్తే చ ప్రతిష్ఠితః   ।
తస్య ప్రకృతిలీనస్య  యః పరః స మహేశ్వరః ॥ ౩౯౯॥
నాన్యో మహేశ్వరో జ్ఞేయో రూఢ ఏవ స శఙ్కరః ।
స పరః సర్వదేవేషు ద్విజా ధ్యేయః స ఏవ హి ॥ ౪౦౦॥
సర్వకర్తా సర్వసాక్షీ శివ ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౧॥
సర్వశ్రుతిశ్రుతో   నిత్యః సామ్బ ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౨॥
సర్వశ్రుతిశ్రుతో   నిత్యోః రుద్ర ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౩॥
సర్వశ్రుతిశ్రుతో   నిత్యః సోమ ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౪॥
సర్వశ్రుతిశ్రుతో   నిత్యస్త్ర్యక్ష  ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౫
సర్వశ్రుతిశ్రుతో   నిత్యః స్థాణురేవ  మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౬॥
సర్వశ్రుతిశ్రుతో   నిత్యః శమ్భురేవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౭॥
సర్వశ్రుతిశ్రుతో   నిత్యః శర్వ ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౦౮॥
సర్వశ్రుతిశ్రుతో   నిత్యో భవ ఏవ మహేశ్వరః ।

సత్యమేతత్పునః సత్యముద్ధృత్య  భుజముచ్యతే ॥ ౪౦౯॥
సర్వశ్రుతిశ్రుతో   నిత్యః ఉగ్ర ఏవ మహేశ్వరః ।
సత్యమేతత్పునః సత్యముద్ధృత్య  భుజముచ్యతే ॥ ౪౧౦॥
ప్రాగ్విశ్వాధికో  రుద్రో విశ్వం విష్ణ్వాదికం  జగత్ ।
న రుద్రాదధికః  కోఽపి తస్మాత్స పర ఉచ్యతే ॥ ౪౧౧॥
యః సోమోఽజనయద్విష్ణుం  స విష్ణోరధికస్తతః  ।
విష్ణ్వాదిజనకః  సోమః సర్వదేవాధికో ధ్రువమ్  ॥ ౪౧౨॥
యోవై రుద్రః  స భగవానన్యో న భగవాన్ధ్రువమ్  ।
సత్యమేతత్పునః సత్యముద్ధృత్య  భుజముచ్యతే ॥ ౪౧౩॥
ధ్యేయోముక్త్యర్థిభిర్నిత్యం  శివ ఏకః శివఙ్కరః ।
సత్యమేతత్పునః సత్యముద్ధృత్య  భుజముచ్యతే ॥ ౪౧౪॥
నిధనేత్యాదిభిః కార్యం శివలిఙ్గార్చనం  ద్విజైః  ।
శివలిఙ్గస్వరూపేణ  యతస్తిష్ఠతి  శఙ్కరః ॥ ౪౧౫॥
శివస్యైవార్చనం  కార్యం లిఙ్గరూపస్య  వైదికైః   ।
అన్యథా నరకం యాన్తి సత్యమేవోచ్యతే మయా ॥ ౪౧౬॥
యోవై రుద్రః  స భగవాన్ స విశ్వాధిక ఉచ్యతే ।
మహేశ్వరః స ఏవేతి జ్ఞాత్వా  పూజ్యో మహేశ్వరః ॥ ౪౧౭॥
మహేశ్వరముమాకాన్తమనన్యసదృశం ప్రభుమ్  ।
యోఽన్యతుల్యతయా వేత్తి స చణ్డాల  ఇతి స్మృతః ॥ ౪౧౮॥
ఈశానః సర్వవిద్యానామిత్యాద్యైర్వచనైర్మయా   ।
ధ్యేయః శఙ్కర ఏవేతి నిశ్చితం బహుధా పురా ॥ ౪౧౯॥
॥ ఇతి శివరహస్యాన్తర్గతే  వేదపురుషప్రోక్తం   శివతత్త్వోపదేశం సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౪। ౩౯౯-౪౧౯॥
- .. shrIshivarahasyam . ugrAkhyaH saptamAMshaH . adhyAyaH 24 . 399-419..

